
İqtisadiyyat Nazirliyinin kollegiyasının 
14 iyun tarixli 3 nömrəli Qərarı ilə təsdiq edilmişdir. 

3 nömrəli əlavə 

  

  

  

Kommersiya qurumlarına və publik hüquqi şəxslərə münasibətdə qrant müqavilələrinin 

(qərarlarının) qeydə alınması üçün müraciətin və sənədlərin qəbulu haqqında inzibati reqlament[18] 

  

1. Ümumi müddəalar 

  

1.1. Elektron xidmətin adı: Kommersiya qurumlarına və publik hüquqi şəxslərə münasibətdə 

qrant müqavilələrinin (qərarlarının) qeydə alınması üçün müraciətin və sənədlərin qəbulu. 

1.2. Elektron xidmətin məzmunu: bu xidmət kommersiya qurumlarına və publik hüquqi 

şəxslərə münasibətdə qrant alınmasına (verilməsinə) dair müqavilələrin (qərarların) qeydə alınması 

ilə bağlı elektron xidmət qaydalarını müəyyən edir.  

1.3. Elektron xidmətin göstərilməsinin hüquqi əsası: 

1.3.1. “Qrant haqqında” Azərbaycan Respublikası Qanununun 4-cü maddəsinin 4-cü hissəsi; 

1.3.2. “Qrant haqqında” Azərbaycan Respublikasının Qanununun tətbiq edilməsi barədə” 

Azərbaycan Respublikası Prezidentinin 1998-ci il 13 iyun tarixli 720 nömrəli Fərmanının 2.3-cü bəndi; 

1.3.3. “Dövlət orqanlarının və Azərbaycan Respublikasının Prezidenti tərəfindən yaradılan 

publik hüquqi şəxslərin elektron xidmətlər göstərməsinin təşkili sahəsində bəzi tədbirlər haqqında” 

2011-ci il 23 may tarixli, 429 nömrəli Fərmanının 2-1-ci hissəsi; 

1.3.4. “Xarici donorlar tərəfindən Azərbaycan Respublikasının ərazisində qrantların verilməsi 

prosedurunda “bir pəncərə” prinsipinin tətbiqi haqqında” Azərbaycan Respublikası Prezidentinin 

2016-cı il 21 oktyabr tarixli 1083 nömrəli Fərmanının 1-ci və 2-ci hissələri; 

1.3.5. “Azərbaycan Respublikasının dövlət büdcəsindən maliyyələşdirilən, fəaliyyət sahələrinə 

uyğun olaraq Azərbaycan Respublikasının hüquqi və fiziki şəxslərinə qrant verə bilən qurumların 

siyahısının təsdiq edilməsi haqqında” Azərbaycan Respublikası Prezidentinin 2015-ci il 21 oktyabr 

tarixli 654 nömrəli Fərmanının 1-ci və 4-cü hissələri və həmin Fərmanla təsdiq edilmiş “Azərbaycan 

Respublikasının dövlət büdcəsindən maliyyələşdirilən, fəaliyyət sahələrinə uyğun olaraq Azərbaycan 

Respublikasının hüquqi və fiziki şəxslərinə qrant verə bilən qurumların Siyahısı”; 

1.3.6. Azərbaycan Respublikası Nazirlər Kabinetinin 2015-ci il 5 iyun tarixli 216 nömrəli Qərarı 

ilə təsdiq edilmiş “Qrant müqavilələrinin (qərarlarının) qeydə alınması Qaydası”; 

1.3.7. Azərbaycan Respublikası Nazirlər Kabinetinin 2015-ci il 22 oktyabr tarixli 339 nömrəli 

Qərarı ilə təsdiq edilmiş “Xarici donorlar tərəfindən Azərbaycan Respublikasının ərazisində qrant 

vermək hüququnun əldə edilməsi Qaydası”; 

1.3.8. Azərbaycan Respublikası Nazirlər Kabinetinin 2011-ci il 24 noyabr tarixli, 191 nömrəli 

Qərarı ilə təsdiq edilmiş 2 nömrəli əlavə - “Elektron xidmət növlərinin Siyahısı”nın 6.3-cü bəndi. 

1.4. Elektron xidməti göstərən dövlət qurumunun adı: Azərbaycan Respublikasının İqtisadiyyat 

Nazirliyi. 



1.5. Elektron xidmətin digər icraçıları: Azərbaycan Respublikasının Maliyyə Nazirliyi. 

1.6. Elektron xidmətin avtomatlaşdırılma səviyyəsi: qismən avtomatlaşdırılmışdır. 

1.7. Elektron xidmətin icra müddəti: 15 (on beş) gün. 

1.8. Elektron xidmətin göstərilməsinin nəticəsi: kommersiya qurumlarına və publik hüquqi 

şəxslərə münasibətdə qrant alınmasına (verilməsinə) dair müqavilələrin (qərarların) qeydə alınması 

və bu barədə istifadəçiyə bildiriş verilməsi. 

  

2. Elektron xidmətin göstərilməsinin həyata keçirilməsi 

  

2.1. Elektron xidmətin növü: interaktiv. 

2.2. Elektron xidmət üzrə ödəniş: ödənişsiz. 

2.3. Elektron xidmətin istifadəçiləri: kommersiya qurumları və publik hüquqi şəxslər. 

2.4. Elektron xidmətin təqdim olunma yeri: http://e-xidmetler.economy.gov.az, http://e-gov.az. 

2.5. Elektron xidmət barədə məlumatlandırma: http://e-xidmetler.economy.gov.az, http://e-

gov.az., e-mail: office@economy.gov.az, telefon: 012 493-88-67, faks: 012 492-58-95, Çağrı mərkəzi: 195-

2. 

2.6. Elektron xidmətin göstərilməsi üçün tələb olunan sənədlər və onların təqdim olunma 

forması: elektron xidmətin göstərilməsi üçün tələb olunan sənədlər aşağıdakılardır və onlar skan 

edilərək elektron formada təqdim olunur: 

2.6.1. qrant müqaviləsinin (qərarının) və ya qrant müqaviləsində (qərarında) edilmiş 

dəyişikliyin qeydə alınmasına dair ərizə (reqlamentə 1 və 2 nömrəli əlavə olunur); 

2.6.2. Azərbaycan Respublikası Nazirlər Kabinetinin 2015-ci il 22 oktyabr tarixli 339 nömrəli 

Qərarı ilə təsdiq edilmiş formaya uyğun olaraq xarici donor tərəfindən verilən qrantın maliyyə-

iqtisadi məqsədəmüvafiqliyinə dair rəyin əldə edilməsi barədə ərizə (qrant xarici donor tərəfindən 

verildikdə); 

2.6.3. müqavilə (qərar), o cümlədən əlavə müqavilə (qərar) və ya onlarda edilmiş dəyişiklik; 

2.6.4. müqavilə (qərar) üzrə həyata keçirilməsi nəzərdə tutulan layihə; 

2.6.5. donor fiziki şəxs olduqda şəxsiyyəti təsdiq edən sənəd; 

2.6.6. qrantın maliyyə-iqtisadi əsaslandırılması (qrant xarici donor tərəfindən verildikdə); 

2.6.7. ərizə Azərbaycan Respublikası Nazirlər Kabinetinin 2015-ci il 5 iyun tarixli 216 nömrəli 

Qərarı ilə təsdiq edilmiş “Qrant müqavilələrinin (qərarlarının) qeydə alınması Qaydası”nın 1.4-cü 

bəndində göstərilən şəxslərin adından başqa şəxs tərəfindən verildikdə, habelə müqaviləni (qərarı) 

qanuni təmsilçi olmayan şəxs imzaladıqda, onların müvafiq səlahiyyətə malik olması barədə sənəd 

(müqavilənin qeydiyyata alınması ilə bağlı sənədləri imzalamaq səlahiyyəti müqavilədə 

göstərilmədiyi halda); 

2.6.8. sənədlər xarici dildə tərtib edildikdə, onların tərcüməsi; 

2.6.9. sənədlər xarici ölkədə tərtib olunduqda, onların leqallaşdırılmış və ya apostil verilmiş 

nüsxələri. 

  

3. Elektron xidmətin göstərilməsi üçün inzibati prosedurlar 

  

mailto:office@economy.gov.az


3.1. Elektron xidmət üçün sorğu: 

3.1.1. sorğunun formalaşdırılması: ərizə forması elektron xidmətin təqdim edildiyi internet 

ünvanından (http://e-xidmetler.economy.gov.az, http://e-gov.az.) yüklənərək doldurulur və istifadəçi 

tərəfindən bu reqlamentin 2.6-cı bəndində tələb olunan sənədlərin surətləri ilə birlikdə təqdim edilir; 

3.1.2. sorğunun qəbulu: sorğu http://e-xidmetler.economy.gov.az, http://e-gov.az. internet 

səhifəsinə daxil olduğu gün qeydiyyata alınır. Sorğunun qəbul edilməsi və sonrakı icrası ilə bağlı 

istifadəçiyə bildiriş göndərilir. 

3.2. Elektron xidmətin göstərilməsi və ya imtina edilməsi: 

3.2.1.Aşağıdakı hallarda sorğunun yerinə yetirilməsindən imtina olunur: 

1. bu inzibati reqlamentin 2.6-cı bəndində göstərilmiş sənədlər təqdim edilmədikdə; 

2. ərizədə göstərilən məlumatlar və (və ya) ona əlavə edilən sənədlər yanlış olduqda; 

3. aşkar edilmiş çatışmazlıq 10 (on) gün müddətində aradan qaldırılmadıqda; 

4. xarici donorlar tərəfindən verilən qrant maliyyə-iqtisadi cəhətdən məqsədəmüvafiq hesab 

olunmadıqda (qrant xarici donor tərəfindən verildikdə); 

5. qrantın maliyyə-iqtisadi məqsədəmüvafiqliyinə dair rəyin verilməsindən imtina edildikdə 

(qrant xarici donor tərəfindən verildikdə); 

6. Azərbaycan Respublikası Nazirlər Kabinetinin 5 iyun 2015-ci il tarixli 216 nömrəli Qərarı ilə 

təsdiq edilmiş “Qrant müqavilələrinin (qərarlarının) qeydə alınması Qaydası”nın 3.1-ci bəndində 

göstərilən məsələlər üzrə araşdırma nəticəsində çatışmazlıqlar aşkar edildikdə. 

3.2.2. imtina üçün əsaslar olmadıqda qrant alınmasına (verilməsinə) dair müqavilələrin 

(qərarların) qeydə alınması haqqında qərar qəbul olunur və bu barədə istifadəçiyə bildiriş verilir; 

3.2.3. Qrant müqaviləsinin (qərarının) qeydə alınmasından imtina olunduqda bu barədə 

istifadəçiyə əsaslandırılmış yazılı məlumat verilir. 

3.3. Sorğunun icrası: 

3.3.1. sorğu qəbul edildikdən sonra Azərbaycan Respublikası Prezidentinin 2003-cü il 27 

sentyabr tarixli, 935 nömrəli Fərmanı ilə təsdiq edilmiş “Dövlət orqanlarında, dövlət mülkiyyətində 

olan və paylarının (səhmlərinin) nəzarət zərfi dövlətə məxsus olan hüquqi şəxslərdə və büdcə 

təşkilatlarında kargüzarlığın aparılmasına dair Təlimat”a uyğun olaraq qeydiyyata alınır və məsul 

şöbəyə icra edilməsi üçün göndərilir; 

3.3.2. xarici donorlar tərəfindən verilən qrantlar üzrə bu inzibati reqlamentin 2.6.3-cü, 2.6.4-cü, 

2.6.6-cı-2.6.9-cu yarımbəndlərində nəzərdə tutulan sənədlərin əslinin məsul şöbənin müraciəti 

əsasında bilavasitə istifadəçi tərəfindən təqdim edilməsi tələb olunur; 

3.3.3. təqdim edilmiş sənədlərdə qeydə alınması üçün imtinaya səbəb olmayan çatışmazlıqlar 

aşkar edildikdə, qeydiyyat orqanı müqavilənin (qərarın) qeydə alınmasını dayandırır və həmin 

sənədləri müraciət etmiş şəxsə qaytarmaqla, bu çatışmazlıqların aradan qaldırılması üçün əlavə 

olaraq 10 (on) gün müddət təyin edir; 

3.3.4 xarici donorlar tərəfindən verilən qranta dair müqavilələrin (qərarların) qeydə alınması 

zamanı bu inzibati reqlamentin 2.6-cı bəndində nəzərdə tutulmuş sənədlər, daxil olduğu vaxtdan 

növbəti iş günündən gec olmayaraq, məsul şöbədə onların tamlığı, donorun Azərbaycan Respublikası 

Nazirlər Kabinetinin 22 oktyabr 2015-ci il tarixli 339 nömrəli Qərarı ilə təsdiq edilmiş “Xarici donorlar 

tərəfindən Azərbaycan Respublikasının ərazisində qrant vermək hüququnun əldə edilməsi 



Qaydası”nın 1.2-ci bəndində göstərilmiş xarici donorlara aid olub-olmadığı müəyyən edilir və 

qrantın maliyyə-iqtisadi məqsədəmüvafiqliyinə dair rəyin əldə edilməsi üçün qrant müqaviləsi 

(qərarı) və qrantın maliyyə-iqtisadi əsaslandırılması sifarişli poçt göndərişi vasitəsilə Maliyyə 

Nazirliyinə göndərilir və qrant müqaviləsinin (qərarının) qeydə alınması müddətinin axımı dayanır. 

Qrant müqaviləsinin (qərarının) qeydə alınması müddətinin axımı həmin qrantın məqsədəmüvafiq 

hesab edilməsi barədə rəy İqtisadiyat Nazirliyinə daxil olduqdan sonrakı gün başlanılır; 

3.3.5. bu inzibati reqlamentin 2.6-cı bəndində göstərilən ərizələrin və sənədlərin təqdim edildiyi 

gündən, qeydiyyatın dayandırılmasına və ya imtinaya əsas olmadıqda, 15 (on beş) gün müddətində 

qrant müqaviləsi (qərarı) qeydə alınır və bu barədə müraciət edən şəxsə bildiriş verilir. Həmin 

sənədlərin əlavə araşdırılması zərurəti yarandıqda, bildirişin verilməsi müddəti 15 (on beş) günədək 

uzadıla bilər. 

3.4. Elektron xidmətin yerinə yetirilməsinə nəzarət: 

3.4.1. nəzarət forması: elektron kargüzarlıq; 

3.4.2. nəzarət qaydası: Azərbaycan Respublikası Prezidentinin 2003-cü il 27 sentyabr tarixli, 935 

nömrəli Fərmanı ilə təsdiq edilmiş “Dövlət orqanlarında, dövlət mülkiyyətində olan və paylarının 

(səhmlərinin) nəzarət zərfi dövlətə məxsus olan hüquqi şəxslərdə və büdcə 

təşkilatlarında kargüzarlığın aparılmasına dair Təlimat”la müəyyən edilmiş qaydada. 

3.5. Elektron xidmətin göstərilməsi üzrə mübahisələr: 

3.5.1. istifadəçilər qrant alınmasına (verilməsinə) dair müqavilənin (qərarın) qeydiyyata 

alınmasına dair qəbul edilmiş qərarlardan və vəzifəli şəxslərin hərəkətlərindən inzibati qaydada və 

(və ya) məhkəməyə şikayət edə bilərlər; 

3.5.2. şikayət ərizəsi “İnzibati icraat haqqında” Azərbaycan Respublikasının Qanununun 74-cü 

maddəsinə uyğun olmalıdır; 
3.5.3. şikayətə “İnzibati icraat haqqında” Azərbaycan Respublikasının Qanununun 78-ci 

maddəsində müəyyən olunmuş müddətdə baxılır. 
 

 

  
  Kommersiya qurumlarına və publik hüquqi şəxslərə 

münasibətdə qrant müqavilələrinin (qərarlarının) 

qeydə alınması üçün müraciətin və sənədlərin qəbulu 

haqqında inzibati reqlamentə 1 nömrəli əlavə 

    

Qrant müqaviləsinin (qərarının) qeydə alınmasına dair ərizənin forması 

Azərbaycan Respublikasının İqtisadiyyat Nazirliyinə 

___________________________________________________________________________________________ 
(müraciət edən təşkilatın adı, təşkilati-hüquqi forması) 

___________________________________________________________________________________________ 
(müraciət edən təşkilatın qeydiyyat tarixi, nömrəsi, hüquqi ünvanı) 

___________________________________________________________________________________________ 
(qanuni təmsilçinin soyadı, adı, atasının adı, işlədiyi yer və vəzifəsi, ünvanı, şəxsiyyətini təsdiq edən sənədin nömrəsi, verildiyi 

tarix və vəsiqəni vermiş orqan, dövlət reyestrindən çıxarışın nömrəsi, tarixi) 

    

tərəfindən   

    

ƏRİZƏ 



    

donor qismində çıxış edən   

___________________________________________________________________________________________ 
(fiziki şəxs olduqda soyadı, adı, atasının adı, ünvanı, şəxsiyyətini təsdiq edən sənədin nömrəsi, verildiyi tarix və vəsiqəni 

vermiş orqan, işlədiyi yer və vəzifəsi, hüquqi şəxs olduqda adı, təşkilati-hüquqi forması, mənsub olduğu ölkə, qeydiyyat 

nömrəsi və tarixi) 

və resipiyent qismində çıxış edən   

___________________________________________________________________________________________ 
(fiziki şəxs olduqda soyadı, adı, atasının adı, ünvanı, şəxsiyyətini təsdiq edən sənədin nömrəsi, verildiyi tarix və vəsiqəni 

vermiş orqan, işlədiyi yer və vəzifəsi, hüquqi şəxs olduqda adı, təşkilati-hüquqi forması, mənsub olduğu ölkə, qeydiyyat 

nömrəsi və tarixi) 

arasında   

___________________________________________________________________________________________ 
(müqavilənin (qərarın) adı və bağlandığı (verildiyi) tarix) 

qrant müqaviləsi bağlanılmışdır (qərarı verilmişdir)   

    

Qrantın məqsədi   

___________________________________________________________________________________________ 

    

məbləği   

___________________________________________________________________________________________ 
(rəqəmlə və sözlə, valyuta göstərilməklə) 

    

icra müddəti   

___________________________________________________________________________________________ 
(başladığı və bitdiyi müddət) 

    

Qoşma (əlavə olunan sənədlərin siyahısı və vərəqlərin sayı göstərilməklə) 

___________________________________________________________________________________________ 
(əlavə edilən sənədlər barədə məlumatlar ayrı-ayrı sətirlərdə göstərilir) 

    

Göstərilənləri nəzərə alaraq, qrant müqaviləsinin qeydə alınmasını xahiş edirik. 

    

Müraciəti imzalamış şəxsin soyadı, adı, 

atasının adı, vəzifəsi və imzası 

(təşkilatın möhürü ilə təsdiq edilir) 

  

    

Tarix   

    

Əlaqə telefonları   

  
 

 

  
  Kommersiya qurumlarına və publik hüquqi şəxslərə 

münasibətdə qrant müqavilələrinin (qərarlarının) qeydə 

alınması üçün müraciətin və sənədlərin qəbulu haqqında 

inzibati reqlamentə 2 nömrəli əlavə 

    

Qrant müqaviləsində (qərarında) edilmiş dəyişikliyin qeydə alınmasına dair ərizənin forması 

Azərbaycan Respublikasının İqtisadiyyat Nazirliyinə 

    



________________________________________________________________________________________ 
(müraciət edən təşkilatın adı, təşkilati-hüquqi forması) 

________________________________________________________________________________________ 
(müraciət edən təşkilatın qeydiyyat tarixi, nömrəsi, hüquqi ünvanı) 

________________________________________________________________________________________ 
(qanuni təmsilçinin soyadı, adı, atasının adı, işlədiyi yer və vəzifəsi, ünvanı, şəxsiyyətini təsdiq edən sənədin nömrəsi, 

verildiyi tarix və vəsiqəni vermiş orqan, dövlət reyestrindən çıxarışın nömrəsi, tarixi) 

    

tərəfindən   

    

ƏRİZƏ 

    

donor qismində çıxış edən   

________________________________________________________________________________________ 
(hüquqi şəxsin adı, təşkilati-hüquqi forması, mənsub olduğu ölkə, qeydiyyat nömrəsi və tarixi, fiziki şəxs olduqda soyadı, 

adı, atasının adı, ünvanı, şəxsiyyətini təsdiq edən sənədin nömrəsi, verildiyi tarix və vəsiqəni vermiş orqan) 

    

və resipiyent qismində çıxış edən   

    

________________________________________________________________________________________ 
(hüquqi şəxsin adı, təşkilati-hüquqi forması, mənsub olduğu ölkə, qeydiyyat nömrəsi və tarixi, fiziki şəxs olduqda adı, 

soyadı, atasının adı, vətəndaşlığı, yaşadığı ünvan, işlədiyi yer və vəzifəsi, şəxsiyyətini təsdiq edən sənədin nömrəsi, 

verildiyi tarix və vəsiqəni vermiş orqan) 

    

arasında bağlanılmış (verilmiş)   

    

________________________________________________________________________________________ 
(müqavilənin (qərarın) adı, bağlanıldığı (verildiyi) tarix və məbləği, qeydiyyatı barədə bildirişin tarixi və nömrəsi) 

    

qrant müqaviləsinə (qərarına) _____________________ tarixli _____________________ 

    

_____________________________________________________________________________________ ilə 
(dəyişiklik barədə sənədin növü (əlavə müqavilə, protokol və s.) və adı) 

    

dəyişiklik edilmişdir.   

    

Dəyişikliyin məqsədi ____________________________________________________________________ 

  (qrantın məbləğinin, məqsədinin, müddətinin dəyişdirilməsi və s. dəyişiklik) 

    

Dəyişikliyin qısa məzmunu _______________________________________________________________ 

    

Qoşma (əlavə olunan sənədlərin siyahısı və vərəqlərin sayı göstərilməklə) 

    

_______________________________________________________________________________________ 
(əlavə edilən sənədlər barədə məlumatlar ayrı-ayrı sətirlərdə göstərilir) 

    

Göstərilənləri nəzərə alaraq, qrant müqaviləsində edilmiş dəyişikliyin qeydə alınmasını xahiş 

edirik. 

    

Müraciəti imzalamış şəxsin soyadı, adı, 

atasının adı, vəzifəsi və imzası 

  



(təşkilatın möhürü ilə təsdiq edilir) 

    

Tarix   

    

Əlaqə telefonları   

 


